
 

Lëtzebuerg, den 4 janvier 2022  

Här Fernand ETGEN 

Chamberspresident 

LËTZEBUERG 

Här President, 

Esou ewéi den Artikel 80 vum Chambersreglement et virgesäit, 

biede mir Iech, dës parlamentaresch Fro un den Här Minister fir 

Landwirtschaft, Wäibau a ländlech Entwécklung weiderzeleeden: 

„Duerch d‘Pandemie hu vill Leit d’Virdeeler vu regionale 

Produkter erëm schätze geléiert. Besonnesch d’Kafe vu 

Fleeschproduiten, Geméis an Uebst, Eeër an och Mëllech direkt 

um Bauerenhaff schéngt déi lescht Méint zougeholl ze hunn. Sief et 

um Haffbuttek, mat engem Automat, engem Eeër- oder 

Mëllechfrigo oder enger Mëllechtankstell, d’Kreativitéit vun eise 

Baueren ass ganz grouss. Meeschtens fonctionéieren dës 

Verkafsstellen ouni Personal, esou datt de Client d’Suen an eng 

Këscht geheit oder souguer per Digicash bezilt. 

An deem Kader wollte mir dem Här Minister fir Landwirtschaft, 

Wäibau a ländlech Entwécklung folgend Froe stellen: 

• Wéi vill Bauerebetriber féieren ewell en Haffbuttek oder 

änlech Strukturen nom Prinzip vum Self-Service (Frigo, 

Automat etc)? 

• Wat fir Produkter ginn am heefegsten ugebueden? 

Verkafen dës Betriber just Produkter vum eegenen Haff 

oder och nach aner Produkter?  

• Wéi huet sech d’Unzuel u Betriber, déi an der 

Direktvermaartung aktiv sinn, an de leschte Joren 

entwéckelt?“ 

 

 

 



 

Mat déiwem Respekt, 

  

 André BAULER Gusty GRAAS 

 Deputéierten Deputéierten 


